
				এই পাতাটির মুদ্রণ সংশোধন করা প্রয়োজন। 
ՀեrՀ মোহন অমনিবাস
তিনি ভয় পেয়ে সেক্রেটারীর নাম ধরে ডাকেন। মোহনের সহকারী, ছদ্মবেশী সেক্রেটারী ছুটে গিয়ে ড্রইংরুম থেকে একখানা ছোরা নিয়ে মিঃ সোমকে বলে, “চুপ করে থাক, নইলে হত্যা করব।”
মিঃ স্যানিয়েল একটু নীরব থাকিয়া পুনরায় বলিতে লাগিলেন, “মিঃ সোম আপন সেক্রেটারীর এরূপ বিসদৃশ আচরণ দেখে সাতিশয় বিস্মিত হন ও ক্রুদ্ধ হয়ে পড়েন। তিনি ব্যাঘ্র-বিক্রমে সেক্রেটারীর ওপর লাফিয়ে পড়েন এবং ধস্তাধস্তি আরম্ভ হয়। এক সময়ে সেক্রেটারী মিঃ সোমের বেগ সহ্য করতে না পেরে আপন হাতের ছোরা সহ সবেগে মেঝের উপর পড়ে যায়। ফলে হাতের ছোরা তার বুকে বিধে যায় এবং সঙ্গে সঙ্গে মৃত্যু হয়।”
পুলিস-সাহেব ও ম্যাজিষ্ট্রেট উভয়েই বিস্ময়ের আতিশয্যে কহিলেন, “সর্বনাশ। তারপর?”
“মোহন তখন সিন্দুক খুলে দলিল বার করে তার নকল করছিল। প্রথমে নকলে সামান্য ভুল থাকায় সে দ্বিতীয় নকল তৈরি করে দলিলখানা পুনরায় সিন্দুকে রেখে চাবি বন্ধ করে দেয়। পরে সহকারীর সন্ধানে এসে দেখে যে, সহকারী আপন হাতের ছোরার ওপর পড়ে প্রাণ হারাল। তখন সে ক্রুদ্ধ হয়ে মিঃ সোমের মাথায় এক ঘুষি মারে, ফলে তিনি মূৰ্ছিত হয়ে পড়েন। তারপর মোহন ভুল করে করা নকলটি টুকরা টুকরা করে ছিড়ে ফেলে দেয় এবং কয়েক টুকরা মেঝের ওপর পড়ে, যা মিস্ সোম আমাদের বলেছিলেন, সেগুলোও কুড়িয়ে নিয়ে ফেলে দেয়। তারপর ধীরে-সুস্থে প্রাসাদ থেকে বার হয়ে যায়।” - বিস্ময় চাপিয়া রাখিতে না পারিয়া কহিলেন, “আশ্চর্য শক্তি আপনার, মিঃ স্যানিয়েল!”
মিঃ স্যানিয়েল কহিলেন, “আমি এমন কিছু অদ্ভুত আবিষ্কার করিনি। একটু মন দিয়ে ভাবলেই, সকলেই এই ভাবে সমস্যা সমাধান করতে পারেন। হা, তারপর মিস সোম ছুটে গিয়ে তার বাবার উপর পড়ে কেঁদে ওঠেন। তখনি মিঃ সোমের জ্ঞান হয়, তিনি বলে ওঠেন যে, ঘোষাল.ঘোষালকে ছোরা দিয়ে হত্যা করেছে। কিন্তু তিনি জু বলেছেন যে, দসু্য প্রথমেই তাকে আঘাত করে, আর তিনি মূৰ্ছিত হয়ে পড়েন। কিন্তু তাই যদি সত্য বিবৃতি হয়, তা হলে তিনি মূৰ্ছা-ভঙ্গের পর বলেন কি করে যে, ঘোষালকে দসু ছোরা দিয়ে হত্যা করেছে?” ఫ్రో
তারপর?” -
“তারপর মিস সোম ক্রুদ্ধ হয়ে ড্রইংরুমে ফিরে আসেন ও মোহনকে গুলি করেন।” বাধা দিয়া ম্যাজিস্ট্রেট জিজ্ঞাসা করিলেন, “মিস সোম কি মোহনকে চিনতে পেরেছিলেন ?”
মিঃ স্যানিয়েলের মুখে মৃদু হাসি ফুটিয়া উঠিল। তিনি কহিলেন, “না। তা যদি পারতেন, তবে মোহনের আর অতখানি দুর্ভোগ হত না।”
ম্যাজিস্ট্রেট কহিলেন, “কারণ ?” “পরে বলছি, স্যার। এখন শুনুন। মিঃ স্যানিয়েল নীরব-শ্রোতা মেমসাহেবের দিকে


	

(e. পনার চিন্তাশক্তি অসাধারণ।

